Ohcan lassi Doaibmadoarjaga duojáriidda
Mii čujuhit duodjeorganisašuvnna oktavuhtii 21.06.22 doaibmadoarjjaortnega birra. Organisašuvnnat jerret sáhttet go ohcamat meannuduvvot dađistaga go bohtet Sámediggái.
Organisašuvnnat maid evttohit ahte doaibmadoarjjaortnega ruhtamearri  lassána 50 000 duhát ruvnnuin. Sivvan oktavuhtii lea heajos ruhtadilli maŋŋel covida ja Ukraina soađi, go golut leat sturron ja sisaboahtu unnon.
 
Dasa mii guoská doaibmadoarjagiidda, lea Sámediggeráđđi ovttaoaivilis ahte meannudit ohcamiid dađistaga njuolggadusaid ektui. Dasa mii guoská doarjjasubmi lasiheapmái, de čuovvu Sámediggeráđđi Norgga haddeovdáneami dárkilit. Ráđđi ii áiggo goit vel ge álggahit erenoamáš doaimmaid veahkehan dihte lassi elrávnnji ja elfámu goluiguin.
